Ya strat ne Pablo ke
Tito

1 1lya e Pablo wa bobonan ne Dios, se apostol ne Jesu-Cristo. Nebon

na a mangigadagad kadaya pinili ne Dios ka tolay na, ta senu
lumig-ligda ya angngurug da, ay senu mammuwan da tutu wala ya
mepanggap kiya kurug ga nepakammu ne Dios, nga ittu ya kur-kurugan
tada, nga ittu ya mangipakammu kadaya piyan ne Dios, nga masapul la
kuwaan tada. 2 Ay ipakammu na pe ya biyag ga &wan panda nga ittu ya
namnamadan tada, ta ittu ya nekari ne Dios nga d&wan nala nga agbusid.
Nekari na idi oray kitun kam. 3 Ay nepakammu na kiya babanan na ki
oras nga piyan na kampela ngin nin. Ay ittu ya nepiyar na kiya, ay ittu pe
ya ibabanan ku ta ittu ya ipawa ne Dios nga Marammiyag.

4Strat ku idi kikaw Tito nga nebildng ku wa kurug ga an-ana ku kiya
angngurug tada.

Ay e Dios nga Ama tada se Apu Jesu-Cristo wa Marammiyag din nala
ya magkalla kikaw se mangap-kappiya kiya panaggur-uray mu.

Daya masapul la kuwaan ne Tito ka Creta

5Ya gapu na nga nebansi taka ka Creta, ay ta senu makappiydm daya
masapul pikam ma makappiya, ay senu makapili ka pe ka pangiapuwam
kadaya kap-kapilya kadaya ngdmin na ili kiyaAn. Damdammam datu
bil-bilin ku kikaw 6nga ya mangiapu kiya kapilya, ay masapul la &wan
na makag-kagi nga nadake kaggina. Maséapul la sissa ya atdwa na, ay se
masapul pe nga mangurug pe daya annana na, se &wan na makag-kagi
kaggida ka mepanggap kadaya mangwélay onu akkan na mangikur-
kurug. 7Ata ya isa nga mangiapu kiya kapilya, ay masapul la &wan na
makag-kagi ya nadake kaggina, ata bilang na lugud ya pakammuwan ne
Dios. Akkan na napasindayaw se akkan na nala-lapat ta malusaw. Akkan
na makisaw-sdwad, ay se akkan pe ya maging-inglaw. Ay masapul pe ya
akkan na nadgum. 8 Ay masapul pe nga akkan na umagawa. Ay se daya
napiya nga ma-mawa ya asikkuwaan na peyang se daya piyan ne Dios.

Masépul pe ya natuntun kadaya lin-lintag se maannadan na ya uray na
se ya baggi na pe. 9Masapul la kurugan na pa-panang daya makurug ga
sur-stiru wa nestrt, ta senu mabaal na ya mangistiru kiya &wan sédbag
ga sur-siru, ay senu melaw-lawag na pe ya pakasabidgan daya kumagtra
kiyan na sur-stru.

10 Ata kurug ga adu daya nastkir ra tolay ya mangial-alilaw kadaya
dudddma gapu kadaya awan sur-surbi nga babandn da. Nang-nangrina
daya Judyu wa mangipapilit kiya panagpakugit. 11 Ay masapul la
makusap dayén, ata dadalan da ya aggaakkobung daya tangabalay
gapu kiya angngisur-siru da kadaya akkan da kuma nga istiru. Ay gapu
wala yan ka aggipira da. 12 Ay tu pagbabananan da kampela ngin nin
na iCreta tu nangagi ka, “Maragbusibusid peyang daya iCreta. Arig da
daya narawat nga alsddu nga ul-ulolag. Sadut da se maglin-lin4t da,” nén
na. 13 Ay kurug yan na kinagi na, ay tiya akkan ka nga min-induwan na
magallang kaggida, ta senu lumigda ya angngurug da. 14 Akkan da ngin
ittu kur-kurugan daya gin-ginndpuwén na mepanggap kadaya Judyu, se
daya ipas-pastrut kampela ngin nin daya tolay ya mamaas sin kiya kurug.
15Kadaya nadalus sin, ay nadalus ya ngdmin pe yin kaggida. Ngamay
kadaya nadake se akkan mangur-kurug, ay &wan ya nadalus kaggida.
Nadake pe ya panaglam-lammat dayan. 16 Nan da nga ammu da panang
nge Dios, ngamay kadaya kuk-kuwaan da ay masingan nga dwan da
kurug ga ammu mepanggap kaggina. Ay ti dayan daya lusawan ne Dios.
Akkan da nga mangur-kurug. Ay &wan da ngala nga mawa nga napiya.

Daya sur-stiru wa masapul la istiru ne Tito.

2 1Ngamay ikaw, ay masapul la isirum daya napiya nga ma-mawa

nga umanntgut kadaya napiya nga sur-stru. 2Kagiyanam daya
lal-lalakay nga akkan da nga maging-inglaw, se akkan da palotanan ya
makisoru. Ay masapul pe nga managgan-annad da. Tkagim kaggida nga
akkan da nga magduw-duwa kiya angngurug da, ay se piyan da pe daya
kasittolay da, ay se managganus da kuma pe.

3 Ay umman pe, kagiyaAnam daya babakat nga masapul nga gangay
mangurug din daya gagangay da. Akkan da nga mamad-padake, ay se
akkan da pe ya maragging-inglaw. Masépul la aggida kuma ya magtugud
ka napiya. 4Ta senu mattigidén da daya nabbing nga nat-atawan na
babbay nga maminya kadaya attdwa da, se kadaya annana da. 5Tugtadan
dada din pe nga magan-annad se magdinang. Tugidan dada din pe
nga magmar-maru, se magtul-tulti da kadaya attawa da, ay se tugidan
dada pe nga magtagibalay. Masapul la kuwaan da dayan, ta senu akkan
mapdaas ya babanan ne Dios.

6 Ay umman pe kadaya paggadduwan na lal-laldkay, annadan da din
pe ya magur-uray. 7Kiya ngadmin na kuk-kuwaan mu, ay ipassingan

The New Testament, Genesis and Exodus in Isnag of the Philippines; 1st ed. © 2005, Wycliffe Bible Translators, Inc.



Tito 2, 3 646

mu wa ikaw ya mabalin da nga pagtaldan kadaya ngdmin nga napiya
nga ma-mawa. Ay kiya angngistirum, ay ipassingan mu nga napiya ya
lam-lamtan mu se ipassingan mu pe nga makurug daya isur-sirum
kiya panagbabanan mu. 8Sin-sinnam panang ta senu &wan mu wa
pakasabégan kiya aggun-tinim, ay senu &wan mekagi daya kumagtra
kadatada nga nadake. Ay dikod mabala da, 4&ta &wan da nga mapaas.

9 Ay kagiyanam daya asassu, nga masapul la magsunud da kadaya
apu da. Masépul la kappiyanan da ya magsirbi, ta senu maanggamman
daya apu da kadaya ngdmin na kuwaan da. Akkan da nga makisuw-
suway kadaya apu da. 10 Akkan da nga magpus-puslit, nu di da kuma
nga ipassingan nga naméaru da se mapiyar da peyang kiya ngdmingamin.
Ta ittu ya batug ga pangappiya da peyang kiya sur-stiru ne Dios nga
Marammiyag.

11 Ata nepakammu ne Dios ya agkalla na, ta senu mabalin na nga ala
daya ngamin na tolay. 12 Ay ittu idi ya mangipakammu kadatada nga
masapul la igsan tada ngin daya nadake a gagdngay tada. Umman kiya
akkan ta nga angngikur-kurug ke Dios se ya ammatag tada kadaya
ban-banag ga pa-pagan daya tolay kidi kalawagan. Ay se tada nga
magbiydg ga managgan-annad se naméaru peyang, ay se mangurug
peyang ke Dios. 13Ittu dedi daya kuwaan tada kiya aggin-indag tada
kiya algaw wa ittu ya kepassingan naya kinaddyaw ne Jesu-Cristo wa
Marammiyag se kangatuwén na Dios tada. Ata ittu ya namnamaan tada
nga mamaanggam kadatada. 14 Aggina ya nangipalibus kiya baggi na
kampela ngin nin na mebasu, ta senu mapandanan ya turdy naya ngamin
panagbas-basul kadatada nga tolay. Ay se nitta nga pakawanan kadaya
ngamin bas-basul tada ta pagbalinan nitta ka tolay na nga magasikkuwa
peyang kadaya napiya nga ma-mawa.

15 Ay itugud mu ngamin dedi kadaya tolay kannan. Akkan ka nga min-
induwén, ta atan ya turdy mu. Kagiyanam da, ay se ipakammu mu pe
daya sabag da. Ay kuwaan mu ya mabaal mu ta senu &wan ya makapaas
kikaw.

Ya masapul la gangay daya mangurug

3 1Ay ipadamdam mu kaggida nga masapul la peturayan da kiya

gubirnu se kadaya duddiima nga agtuturdy. Ay nasunud da din, se
masapul la sissasagédna da nga mangwa kadaya napiya nga ma-mawa.
2 Akkan da din na mamad-padake, se akkan da din na makisaw-sawad.
Managpasinsiya da din se napakumbaba da kuma peyang ki oray iinna
nga tolay.

3 Ata datada, ay akkan tada pe ya makaaw-awat kitun. Akkan tada
nga mangur-kurug, se an-annung ditta nga ialilaw kitun. Ittu tada pe
yala nga ikur-kurug datu nagbal-balaki nga kelugan daya baggi tada,

ay se daya gan-géanas kiya biyag kidi kalawagan daya lam-lamtan
tada peyang kitun. Nagbiyag tada kiya kinadake. Magasiasil tada se
maglilinntisaw tada. Rabbang tada ya lu-lusaw da tolay gapu kadayan
na kuk-kuwaan tada nga nadake. 4Ngamay kane mepakammu kadatada
ya kinamaru se ya amminya ne Dios nga Marammiyag, 5ay nelisi nitta
ngin kiya pakapanisan tada kane mangurug tada kaggina. Kinuwa na
yan akkan gapu ta atan na nawa tada nga napiya nga mangipassingan na
namaru tada, nu di gapu kiya agkalla na kampela ngin nin kadatada. Ay
nabawtisaran tada pe ta naulis tada nga neana in gapu kiya Ispiritu ne
Dios. 6 Ay ittu kam ya nealibu na kadatada nga akkan na netag-tagana.
Kinuwa na idi gapu ke Jesu-Cristo wa Marammiyag. 7Ta senu gapu kidi
ya agkalla na kadatada, ay akkan tada mapabésul lin. Ay maginnanama
tada kiya ammiyag na kadatada ka &wan panda, ata ittu yan ya arig
mepatawid kadatada.

8 Makurug dedi ya mesur-stiru. Ay tliya piyan ku nga akkan ka nga
min-induwan na mangistru kadedi. Ta senu daya mangurug ke Dios,
ay kappiyanan da nga lam-lamtan peyang ya mepanggap kiya angwa
da kadaya napiya nga ma-mawa. Napiya panang idi, ay se pagkapiyaan
pe daya ngamin tolay. 9Ngamay akkan ka nga umat-atangya kadaya
awan sur-surbi nga sal-saludsud se babanin daya maggin-ginnapuwan
na mepanggap kadaya inagkona da. Akkan ka nga makipal-palagmén
se makisaw-sdwad ka mepanggap kiya lin-lintag natu Moses, ata &wan
na tutu wala nga middeidde naya makipal-palagman nu di nadake.
10 Ay daya tolay ya mamagkakagtira kadaya duddima nga tolay, ay
kagiydnam da ka mamissan onu mamidduwa. May nu akkan da pikam
ma mangurug, ay akkan muda pagan-anu win. 11 Ata ammum ma nga
dayan na tolay, ay summiyasi se makabasubésul da ngin, ay ittu yan ya
mangipakammu nga maragbasul dayan.

Daya duddima nga bil-bilin ne Pablo ke Tito

12 Ay nu meparob ku we Artemas onu Tikico kannan, ay ikar-karigatam
ya umang nga mamulun kiya kannén Nicopolis ta lam-lamtan ku ya
magyan kannan kiya aggamiyan na. 13 Ay ikar-karigdtam ya mamarbuwét
kade abugadu Zenas se Apolos. Sin-sinnam ngadmin daya masap-sipul da.

14 Masépul la ammuwén daya kabbulun tada kannan ya magkuwa
kadaya napiya nga pagsapilan da, ta senu akkan da din na &wan surbi.
Ay senu annung da pe ya sumeng kadaya duddiima nga kasapilan
panang.

15 Ay kumusta ka kanu nan ngdmin daya kabbulun ku kanedi.

Ay pakumustadm pe daya kabbulun na mangurug nga maminya pe
kadakami.

Ay kalakkan nakayu kuma ne Dios.

